04.03.2026                       Ministria e Mjedisit dhe Planifikimit Hapësinor                            VL-37/26
Lënda: Komentet lidhur me Vendimin nr. Npi-01/44 për aprovimin e rregullores komunale për taksa, tarifa dhe gjoba për vitin 2026 në Komnën e Shtimes

Ministria e Mjedisit dhe Planifikimit Hapësinor (MMPH), në kuadër të shqyrtimit të ligjshmërisë së aktit në fjalë dhe në pajtim me dispozitat ligjore në fuqi, paraqet si në vijim komentet lidhur me këtë akt:
· Tarifat e përcaktuara me nenin 5 të kësaj rregullore, nuk janë shërbime të cilat i ofron Komuna, përkatësishtë Zyra Kadastrale Komunale, por janë shërbime të cilat i ofron vetëm Agjencia Kadastrale e Kosovës dhe si të tilla duhet të largohen nga kjo rregullore.
· Me Udhëzimin Administrativ (QRK) Nr. 04/2024 për tarifat për produktet shërbimet kadastrale gjeodezike dhe regjistrimit të pronave, janë të përcaktuar tarifat për ofrim të shërbimeve dhe produkteve kadastrale, ndërsa me Vendimin Nr. 53/24 (nr. protokolli 01/1116/24), të datës 02.08.2024, janë përcaktuar shërbimet dhe produktet të cilat ofrohen nga Zyrat Kadastrale Komunale dhe tarifat për ofrimin e tyre.

· Referuar nenit 6, paragrafit 6, nënparagrafi 6.2, 6.2.1, 6.2.2 të  kësaj rregullore,  taksa për dhenjen e lejes mjedisore komunale për të gjitha veprimtarirë të përcaktuar në shtojcen e Udhëzimit Administrative për Leje mjedisore Komunale Nr.01/2017 janë në përputhje me këtë Udhëzim Administrativ
Sa i përket nënparagrafit  6.2.3 lirimi nga të gjitha taksat Komunale për institucionet publike dhe donatoret nuk është e përfshirë  me   Udhëzimin Administrative për Leje Mjedisore Komunale Nr.01/2017.
· Bazuar në ligjin për mbeturina, sa i përket mendimit profesional lidhur me përcaktimin tarifave nuk kemi koment. Kjo për arsye se sipas dispozitave të Ligjit për mbeturina Ministria nuk e përcakton vlerën e tarifës: kjo e drejtë, përkatësisht kompetencë për të kalkuluar dhe përcaktuar tarifën e shërbimit publik për mbledhjen dhe grumbullimin e mbeturinave sipas këtij ligji, u takon komunave.

· Sipas UA Nr. 02/2018 për taksat administrative për leje ndërtimore, leje rrënimi dhe tarifat për rregullimin e infrastrukturës, duhet të dërgohet shkresa në Ministri (MMPHI), për aprovim, ndërsa kjo komunë që nga viti 2023 nuk ka bërë kërkesë në Ministri për këtë lloj takse.



Me respekt.
